
 
 

Puäʒʒhååid vuäittmõõžž da 
vaʹǯǯtõõzz õlmmsa mädd- da 
meäʹcctäällministeria ääʹv 
neʹttkõjldõõzzâst  
 

Mädd- da meäʹcctäällministeria lij täʹbbe õlmstâttam mõõnni čõõuč jäʹrjstum puäʒʒkõjldõõzz vaʹsttõõzzid. 

Vaʹsttõõzzi mieʹldd pukin jeänmõsân miârkteei vaʹǯǯtõõzz puäʒʒhåiddma šõõddad puõccui kuäivvmõš da 

palggmõš leigga ââlda aazztõõzz. Seämmast kõjldõs čuäʹjti puäʒʒtääll miârktõõzz maatkčummša da tâʹvv-

vuudi jieʹllemviõkkvuõʹtte. 

Pukid ääʹv neʹttkõjldõs karttii beäʹl välddmõõžžid puäʒʒhåiddam da tõn oʹhjjeem pirr da tõõzz vuåǯǯu pâʹjjel 

3300 vaʹsttõssâd. Veiddsõs vuässõõttmõš puuʹti ouʹdde saǥstõõllâmaaʹššid puäʒʒhåiddam pirr. Vuäittmõõžžid 

da vaʹǯǯtõõzzid kommentõʹstte jiânnai. 

 

Kõjldõʹsse vaʹstteeʹji mieʹldd puäʒʒhååid tääʹrǩmõs vuäittmõõžžid vuõiʹnne nääiʹt: 

- jeäʹlstõs turiistid da ǩieʹssi tuejjeei maatkčummšest  

- puõccuvueʹǯǯ da puõccuvueʹǯǯest vuäǯǯmest åårrai valmštõõzz lie samai jiiʹjjesnallšem da šlaaj 

beälest reggaz  

- puäʒʒtääll vieʹǩǩat tââʹvest pååđjälstemvuuʹdi jieʹllemviõkkvuõđ.  

Kõjldõõzz mieʹldd pukin šoormõs vaʹǯǯtõõzz beäʹlstes leʹjje: 

- puõccui kuäivvmõš da palggmõš leigga ââlda aazztõõzz  

- trafikkpääʹrt, koin puõccu leʹjje vueʹssbieʹllen  

- pirrõõzz ǩeâllʼjummuš, mâʹte puäʒʒjânnmi uʹrvvjõõvvmõš da ääim-muuttâs  

Ääʹv neʹttkõjldõs čuäʹjat ääʹššest persteeʹji beäʹlvälddmõõžžid, leša tõt ij uuʹd statistiikklânji kaʹtti data. 

Õõlmâs kõjldõʹsse pâstt vaʹstteed anonyymân, kuäʹss tääʹssteäddsaž vääʹldeeʹlm ij vueiʹt ainsmâʹtted.  

 

 

Ǩiõʹrǧǧes juätkktoimmân ärvvtõõllâmluʹvddkååʹdd muuttâs  

Mädd- da meäʹcctäällministeria vuäǯǯ kõjldõõzzâst šiõǥǥ vuâđ juätkktuõjju da lääʹjjšeâttmõõžž 

ooudâsviikkma. Ministeria ärvvtââll puäʒʒhåiddamlääʹjj obbvuõđ, koozz koʹlle še jååʹttmen åårrai 

puäʒʒjânnmi šlaaj kuõskki tuʹtǩǩeemhaʹŋǩǩõs, jeällpuõcci ođđ jäänmõsmeäʹr piijjmõš di jieʹrbi mieʹldd 

alggmeerai vuõiggâdvuõđ.  

Lââʹssen ministeriast lij alggum valmštõõllâd puäʒʒhåiddamlääʹjj meâldlaž ärvvtõõllâmluʹvddkååʹdd muttâz. 

Jeeʹrab lääʹǩǩhaʹŋǩǩõõzz jåʹttʼtet juʹn jooʹtti halltõspââʹjest da tõn viiǥǥât čõõđ jåʹttlõs äiʹǧǧtaaulâst. 



Muttsivuiʹm lij mieʹrr čiõlǥted puõcci šõõddtem hääitai ärvvtõõllmõõžž da koʹrvveemreeidai čouʹddem 

čuõlmid.” 

 

Neʹttkõjldõõzz õʹhtteǩeässmõš (liŋkk) 

 

 
Lââʹssteâđ mädd- da meäʹcctäällministeriast: 

saǥstõõlli veʹrǧǧneǩ Tapani Sirviö t. 0295 16 2077 (puäʒʒhååid oʹhjjummuš) 

lääʹjjšiõtteemduumšeǩ Johanna Wallius t. 029516 2244 (ärvvtõõllâmluʹvddkååʹdd kuõskki lääʹjjšeâttmõš) 

etunimi.sukunimi(a)mmm.fi 

